
SUV QATTIQLIGINI (UMUMIY KALSIY VA MAGNIY)  

ANIQLASHNING - TITRIMETRIK USULI 

 

Temirov Sohibjon Ziyadillayevich 

Xolto‘rayev Dostonbek Boboyor o‘g‘li 

G‘oziboyev Murodjon Botir o‘g‘li 

Jizzax politexnika insitituti, Jizzax shahar 

 

ANNOTATSIYA 

Ushbu maqolada suvning qattiqlik turlari, suvning umumiy qattiqligini an’anaviy 

aniqlashda ishlatiladigan erioxrom qora T indikatorga qaraganda aniqroq bo‘lgan 

kompleksometrik indikator – kalmagitdan foydalanish izohlangan. 

Kalit soʻzlar: Doimiy qattiqlik, vaqtinchalik qattiqlik, umumiy qattiqlik, 

yumshoq suv, bufer, reagent 

 

Tabiiy suvlarning tarkibida magniy, kalsiy, xloridlari, sulfatlari, gidrokarbonatlari 

va boshqa qoʻshimchalar boʻladi. Tarkibida ana shu moddalarning miqdoriga qarab 

suvni: vaqtinchalik qattiqqa ega boʻlgan suv, doimiy qattiqlikka ega boʻlgan suv, 

kalsiyli qattiqlik, magniyli qattiqlik, umumiy qattiqlikka ega boʻlgan suvlarga ajraladi. 

Vaqtinchalik qattiqlikka ega boʻlgan suvni yumshatish mumkin. 

Suvning qattiqligi kalsiy va magniyning 1 litr suvdagi milligramm-ekvivalent  

miqdori bilan ifodalanadi. 

Suvning qattiqligini indikatorlar yordamida titrimetrik usul bilan tezda aniqlash 

mumkin. Eritma muhit -pH ni to‘g‘ri tanlash bilan suvning umumiy qattiqligini  yoki 

suvdagi Ca2+ va Mg2+ ning ulushini alohida o‘lchash mumkin.  

An’anaviy usullarda suvning qattiqligini aniqlash ammiak buferi bilan pH=10,1 

da, erioxrom qora T indikatorini [1-(1-gidroksi-2-naftil azo)-6-nitro-2-naftol-4-sulfat 

kislota) qo‘shishni va Na2EDTA (EDTA eritmasi -etilendiamintetrasirka kislotaning 

natriy tuzi) bilan titrlashni o‘z ichiga oladi. Bunda quyidagi jarayonlar ro‘y beradi: 

Ca2+ + H2Y
2- = CaY2- + 2H+ 

 
                                     ko‘k                            pushti-qizil 

 
                     pushti-qizil                          rangsiz              ko‘k 

 

Bugungi kunda erioxrom qora T ga qaraganda aniqroq ekvivalent nuqtani topish 

mumkin bo‘lgan, yanada barqaror va tezkor indikatorlardan foydalanilmoqda. Suvning 

umumiy qattiqligini aniqlash uchun 10 yildan buyon Rossiya va MDH davlatlarida 

mashhur Hach Lange kompaniyasi sinov to‘plamlari va reagentlaridan qo‘llaniladi. 

Ularning eng samaralilaridan biri kalmagit, 1-(1-gidroksil-4-metil-2-fenilazo)-2-

naftol-4 sulfat kislotadir.   

Kalmagit - analitik kimyoda eritmada metall ionlari mavjudligini aniqlash uchun 

ishlatiladigan kompleksometrik birikma bo‘lib, boshqa metall ionlari  kabi kalmagit 

ion bilan bog‘langanda rangini o‘zgartiradi. Uning kimyoviy tarkibi C17H14N2O5S, 

xalqaro nomi (3-gidroksi-4-[(2-gidroksi-5-metilfenil)azo]-1-naftalinsulfat kislota), 

asosan indikator sifatida ishlatiladi.  

Kalmagit - kompleksometrik indikator bo‘lib, analitik kimyoda eritmada metall 

ionlari mavjudligini aniqlash uchun ishlatiladi. Kalmagit metall ioni bilan 

bog‘langanda pushti-qizil bo‘ladi va metall ioniga bog‘lanmaganida ko‘k, qizil yoki 

to‘q sariq bo‘lishi mumkin. Kalmagit ko‘pincha kuchliroq metall bog‘lovchi EDTA 

bilan birgalikda ishlatiladi. Ushbu kimyoviy moddadan klinik laboratoriyada magniy 

miqdorini aniqlash uchun ham qo‘llaniladi. 

100 ml suv namunasi yuqorida tavsiflangan usul bo‘yicha umumiy qattiqlik uchun 

sinovdan o‘tkazildi. Titrlashning yakuniy nuqtasiga erishish uchun 12,58 ml 0,008826 

n EDTA eritmasi kerak bo‘ldi va titrlash ammiak bufer eritmasida (pH = 10) amalga 

oshirildi va indikator sifatida kalmagit ishlatilgan. 

